
Shiva Stava 5

શિવસ્તવઃ ૫

એકં નિષ્કળમચલં સંસક્તદ્વાદશાન્તમતિશાન્તમ્ ।
જ્યોતિર્વિજ્ઞાનમયં   પરાત્પરં પાવનં શિવં વન્દે॥ ૧॥
દ્વેધા શક્તત્યા યુક્તં પુરુષપ્રકૃતિપ્રકારભેદેન  ।
અગ્નીષોમાત્માનં જગત્પ્રસૂતિં  મહેશ્વરં વન્દે॥ ૨॥
મૂર્તિત્રયાનુષક્તં   બ્રહ્મા વિષ્ણુર્મહેશ્વરશ્ચેતિ ।
સૃષ્ટિસ્થિતિલયહેતું ત્રિગુણાત્માનં ત્રિલોચનં વન્દે॥ ૩॥
વેદચતુષ્ટયવેદ્યં ચતુરાશ્રમવર્ણધર્મકર્તારમ્ ।
ચતુરષ્ટાર્ધાવાસં ચતુર્ભુજં ચન્દ્રશેખરં વન્દે॥ ૪॥
પઞ્ચમહાભૂતમયં પઞ્ચેન્દ્રિયશક્તિવિષયગુણનિલયમ્ ।
પઞ્ચવિભક્તાત્માનં પઞ્ચમુખં પાર્વતીપતિં  વન્દે॥ ૫॥
ષડ્વર્ગદુર્ગદૂરં ષટ્તર્કવિતર્કનિશ્ચયાલક્ષ્યમ્ ।
ષટ્કર્માઙ્ગસુનિષ્ટં  ષણ્મુખજનકં જગદ્ગુરું વન્દે॥ ૬॥
સપ્તવિકારાવ્યક્તં સપ્તાધિકસપ્તવિષ્ટપાધારમ્ ।
સપ્તાશ્વિકોટિભાસં સપ્તાવલયં પિનાકિનંવન્દે॥ ૭॥
મૂર્ત્યષ્ટકોપપન્નં નાગાષ્ટકભૂષણં મહાદેવમ્ ।
અષ્ટમલોકેશાનાં માતૄણાભષ્ટકાર્ચિતં   વન્દે॥ ૮॥
નવશક્તિકૃતાધારં નવવિકસિતકાશકુસુમસઙ્કાશમ્ ।
નવયૌવનોપપત્રં નવગ્રહારાધિતં હરં વન્દે॥ ૯॥
દશમુખનતચરણયુગં દશમુખહવ્યહોમસમ્પ્રીતિમ્ ।
દશમુખમણ્ડનનમિતં દશપ્રહારોજ્જ્વલં હરં વન્દે॥ ૧૦॥
એકાદશપ્રભેદં રુદ્રં શતધા સહસ્રધા ભૂયઃ ।
સઙ્ખ્યાતીતં મૂર્ત્યાં માયામયમચ્યુતં મૃડં વન્દે॥ ૧૧॥

શિવસ્તવઃ ૫

દ્વાદશસઙ્ખ્યાતીતં માહાત્મ્યં સર્વભુતરમણીયમ્ ।
નિષ્કળચિન્ત્યેશાનં સર્વેશં પાપનાશનં વન્દે॥ ૧૨॥
કરધૃતશૂલકપાલં ભસિતસિતાઙ્ગં  ત્રિલોચનં જટિલમ્ ।
ભીષણપિતૃવનનિલયં નીલગ્રીવં દિગમ્બરં વન્દે॥ ૧૩॥
ઉગ્રં વીરયુતં મહાન્વિતમથો વિષ્ણું જ્વલન્તાન્વિતં

સમ્પ્રોક્તાથ ચ સર્વતોમુખનૃસિંહાર્ણાંસ્તથા   ભીષણમ્ ।
ભદ્રં મૃત્યુયુતં ચ મૃત્યુમપિ ચ પ્રોક્તા નમામ્યા યુતં

ભૂયોઽહં પદમુદ્ધરેન્મનુમિમાં મન્ત્રી સમસ્તાર્થદામ્॥ ૧૪॥
(“ઉગ્રં વીરં મહાવિષ્ણું જ્વલન્તં સર્વતોમુખમ્ ।
નૃસિંહં   ભીષણં ભદ્રં મૃત્યુમૃત્યું નમામ્યહં”॥
ઇતિ મન્ત્રસ્વરૂપમ્॥ શ્રી॥ )

(This stotra contains 14 verses in praise of Shiva.

From 1 to 12, each shloka enumerates the numbers in

Sanskrit as ekaM, dvedhA, traya etc. while

describing the glory of shiva. The last stanza

contains a mantra on Nrisimha ugraM vIraM mahAviShNuM etc.)

ઇતિ શિવસ્તવઃ સમ્પૂર્ણઃ ।

